
Vendim i Këshillit të Mediave të Shkruara të Kosovës ndaj 

ankesës së Vlora Krasniqit kundër Zëri.info 

 

 

Këshilli i Mediave të Shkruara të Kosovës në mbledhjen e tij 

të mbajtur më 2 korrik 2020, shqyrtoi ankesën e Vlora 

Krasniqit kundër Zëri.info lidhur me publikimin e artikullit 

me titull “Rrihen Tom Gashi e Nol Nushi i PSD-së pas debatit 

në RTK”, dhe mori këtë: 

 

 

 

 

                      V E N D I M  

  

 

 

- Ankesa miratohet. 
 

 

 

 

 

 



A R S Y E T I M I 

 

Ankesa ka të bëjë me shkrimin e publikuar në median Zëri.info 

me titull “Rrihen Tom Gashi e Nol Nushi i PSD-së pas debatit 

në RTK”, dhe pretendimin se titulli i shkrimit bënë shkelje 

të Kreut II (Raportimi i së vërtetës), pika 1 dhe Kreu IV (E 

drejta për t‘u përgjigjur), pika 3 e Kodit të mediave të 

shkruara.  

Lajmi është shkruar në media të shkruar dhe objekt i kësaj 

ankese është teksti i shkruar, e që rrjedhimisht ankesa është 

e lejueshme për trajtim dhe e afatshme. 

Pas leximit të artikullit dhe shqyrtimit të ankesës, KMShK 

gjen se ankesa është e bazuar.  

 

Media ka publikuar një shkrim në të cilin shtjellohet një 

ngjarje e ndodhur por që nga titulli dhe më pas përshkrimi i 

ngjarjes del të jetë tjetër. Pra në titull thuhet se ka pasur 

përleshje fizike, ndërsa brenda shkrimit thuhet se ka pasur 

vetëm fjalosje. Media duhet ta tregojë çdo herë të vërtetën 

e titulli është pjesë e shkrimit. Andaj për Kreun II 

(Raportimi i së vërtetës), KMShK konstaton se media ka shkelur 

Kodin e Mediave. 

Në lidhje me pikën e dytë, përkatësisht të drejtën për t‘u 

përgjigjur, e rregulluar me Kreun IV të Kodit, në këtë rast 

media gjithashtu ka bërë shkelje në momentin që nuk i ka 

kontaktuar palët e përfshira për të marr opinionin e tyre mbi 

ngjarjen. 

 

Andaj KMShK, konsideron se ankesa është e bazuar. 

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


